
LEĠISLAZZJONI SUSSIDJARJA 549.90

REGOLAMENTI DWAR IL-ĦARSIEN
TAL-FENEK SELVAĠĠ

17 ta’ Ġunju, 2014

L-AVVIŻ LEGALI 207 tal-2014, kif emendat bl-Avviżi Legali 60 tal-2015
133 tal-2016*, 100 tal-2019 u 85 tal-2022.

Titolu.1. It-titolu ta’ dawn ir-regolamenti hu r-Regolamenti dwar il-
Ħarsien tal-Fenek Selvaġġ.

Tifsir.
Emendat:
A.L. 133 tal-2016;
A.L. 100 tal-2019.

2. F’dawn ir-regolamenti sakemm ir-rabta ta’ kliem ma
teħtieġx xort’oħra:

"arma" tfisser rifle tal-arja jew senter;

Kap. 549."Att" tfisser l-Att dwar il-Protezzjoni tal-Ambjent;

"kelb" tfisser kelb mħarreġ jew mrobbi biex jassisti persuna fit-
tfittxija jew it-teħid tal-fenek selvaġġ;

"Kummissajru" tfisser il-Kummissajru tal-Pulizija;

"l iċenza ġenerali"  tf isser permess maħruġ skont dawn ir-
regolamenti u li tissodisfa l-kriterji misjuba fl-Iskeda I u, jew,
kundizzjonijiet oħra li jistgħu jiġu stabbiliti mit-Taqsiam tar-
Regolamentazzjoni għall-Għasafar Selvaġġi minn żmien għal
żmien skont dawn ir-regolamenti;

"organizazzjoni l i  t irrappreżenta persuni liċenzjati  sabiex
jikkaċċjaw u, jew jaqbdu l-fenek selvaġġ" tfisser organizazzjoni li
għandha l-membri tagħha li jħallsu l-miżata, għandha statut,
għandha kumitat li jiġi elett mill-anqas darba kull tliet snin u li hija
reġistrata mal-Kummissarju għall-Organizzazzjonijiet Volontarji u
li għandha l-kontijiet tagħha verifikati u ċertifikati minn awditur
k w a l i f i k a t  u  a p p r o v a t i  p e r m e z z  t a ’  l a q g ħ a  ġ e n e ra l i  t a l -
organizazzjoni;

"post abitat" tfisser kull żona fejn ikun hemm ġabra ta’ djar
abitati jew li tista’ tiġi abitata minn aktar minn mitt ruħ;

"pellets" tfisser projjettili maħsuba biex jiġu sparati minn rifle
tal-arja;

"rifle tal-arja" tfisser arma li tispara projettili bil-mezz ta’ gass u,
jew arja kkompressata;

"senter" tfisser arma li tispara projettili billi taħraq il-propellent;

"sparar" tfisser tikkaċċja bl-użu ta’ arma tan-nar jew arma oħra
għall-kaċċa li  t ispara projettila jew projettil i  billi  taħraq il-
propellent jew bil-mezz ta’ arja kompressata;

"sparatura" tfisser projettili miżmuma fi skartoċċ, iżda ma
tinkludix il-porvli u stoppa;

"staġun magħluq" tfisser dawk il-perjodi li jaqgħu barra mill-

* iżda ara r-regolament 8 tal-Avviż Legali 133 tal-2016.

istaġun miftuħ, u li fihom m’humiex permessi l-kaċċa u il-qbid bix-
xibka tal-fenek selvaġġ;

"staġun miftuħ" tf isser  i l -perjodu skont  ki f  s tabbi l i t  b ir-
regolament 6, fejn fiħ jista’ jsir l-ikkaċċjar jew il-qbid bix-xibka
tal-fenek selvaġġ;

L.S. 549.42

"Taqsima tar-Regolamentazzjoni għall-Għasafar Selvaġġi"
tfisser it-Taqsima tar-Regolamentazzjoni għall-Għasafar Selvaġġi
stabbili ta skont ir-Regolamenti  dwar i l-Konservazzjoni tal-
Għasafar Selvaġġi;

"taqbad" jew "qbid" tfisser li tieħu kampjuni ħajjin tal-fenek
selvaġġ bl-użu ta’ xbieki, klieb u jew nemes u ma jinkludix li
tispara, sparar u l-użu ta’ armi tan-nar jew rifle tal-arja;

"tħarreġ" jew "taħriġ" tfisser it-taħriġ ta’ kelb u, jew, ta’ nemes
tal-ħilijiet meħtieġa għall-qbid tal-fenek selvaġġ:

Iżda din l-attività hija eżenti mid-dispożizzjonijiet ta’
dawn ir-regolamenti meta t-taħriġ ikun qiegħed isir mingħajr l-użu
ta’ xibka, armi tan-nar, xkubetti jew kwalunkwe munizzjon u
mingħajr l-intenzjoni li taqbad jew toqtol il-fenek selvaġġ u li ma
jsir l-ebda qbid jew qtil tal-fenek selvaġġ u li waqt dan it-taħriġ
kull nemes għandu jkun imlibbes sarima f’kull ħin

" x i b k a  g ħ a l l - f e n e k "  j e w  " x i b k a "  t f i s s e r  x i b k a  u ż a t a
esklussivament għall-qbid tal-fenek selvaġġ u għall-ebda speċi
oħra; liema xibka għandu jkollha malju ta’ mhux inqas minn 40mm
u għandha tkun operata manwalment mill-persuna li għandha
liċenza ġenerali biex taqbad jew tikkaċċja l-fenek selvaġġ;

L.S. 549.42
"żona ristretta" tfisser is-Santwarji tal-Għasafar u, jew xtajtiet

imniżżla fl-Iskedi V u VII tar-Regolamenti dwar il-Konservazzjoni
tal-Għasafar Selvaġġi, u, jew f’distanza ta’ inqas minn 50 metru
minn toroq prinċipali jew arterjali, jew f’żona ta’ inqas minn 200
metru minn xi belt jew raħal, jew żona abitata oħra, kif ukoll iż-
żona ta’ Rdum il-Madonna kif misjuba fil-mappa li tinsab fl-Iskeda
III jew żoni oħra magħżula għal dan l-għan mill-Ministru b’avviż
fil-Gazzetta.

Protezzjoni tal-
fenek selvaġġ.

3. Il-fenek selvaġġ (Oryctolagus cuniculus) huwa protett
f’Malta:

Iżda il-qbid bix-xibka jew l-isparar tal-fenek selvaġġ jista’
jsir skont id-dispożizzjonijiet ta’ dawn ir-regolamenti.

Restrizzjonijiet fuq 
it-teħid tal-fenek 
selvaġġ.
Emendat:
A.L. 133 tal-2016;
A.L. 100 tal-2019.

4. Mingħajr ħsara għar-regolament 8, ebda persuna ma tista’
tispara, taqbad, toqtol jew tieħu jew tipprova tispara, taqbad, toqtol
jew tieħu kwalunkwe fenek selvaġġ:

(a) sakemm ma tkunx fil-pussess ta’ liċenza ġenerali
maħruġa mill-Kummissajru u mit-Taqsima tar-
Regolamentazzjoni għall-Għasafar Selvaġġi biex
tispara u, jew taqbad il-fenek selvaġġ;

(b) waqt l-istaġun magħluq għall-isparar u, jew qbid tal-
fenek selvaġġ;

(ċ) bl-użu ta’ mezzi jew metodi oħra barra dawk permessi
skont id-dispożizzjonijiet ta’ dawn ir-regolamenti;



ĦARSIEN TAL-FENEK SELVAĠĠ [L.S.549.90 3

(d) sakemm ma jkollhiex fuqha d-dokument ta’
identifikazzjoni legalment validu tagħha jew xi mezz
ieħor rikonoxxut ta’ identifikazzjoni u l-liċenza adatta
għal dik l-attività maħruġa lilha taħt dawn ir-
regolamenti jew taħt xi liġi oħra:

Iżda meta dik il-persuna ma tkunx qiegħda ġġorr dawk
id-dokumenti fuqha, hija għandha tkun meħlusa minn
kwalunkwe responsabilità li toħroġ minn dak in-nuqqas
jekk fi żmien jumejn (2) hija tipproduċi lill-pulizija dak
id-dokument fil-post lilha indikat minnhom.

Liċenzi ġenerali 
għall-kaċċa u l-
qbid bix-xibka tal-
fenek selvaġġ.
Emendat:
A.L. 60 tal-2015;
A.L. 133 tal-2016;
A.L. 100 tal-2019;
A.L. 85 tal-2022.

5. (1) Il-liċenzi ġenerali għall-isparar u, jew il-qbid tal-fenek
selvaġġ jistgħu jinħarġu mill-Kummissajru u mit-Taqsima tar-
Regolamentazzjoni għall-Għasafar Selvaġġi jekk l-applikant
jissodisfa l-kriterji stabbiliti mill-Kummissarju u mit-Taqsima tar-
Regolamentazzjoni għall-Għasafar Selvaġġi.

Kap. 10.

(2) Għall-finijiet tas-subregolament (1), it-Taqsima tar-
Regolamentazzjoni għall-Għasafar Selvaġġi għandha tistabbilixxi
eżamijiet biex tiddetermina l-għarfien ta’ dawn ir-regolamenti u l-
użu u ż-żamma sigura  ta l-armi  ta l -applikant i  l i  jkunu diġà
ssodisfaw i l-kri ter j i  s tabbil i t i  mil l-Kummissajru,  skont  id-
dispożizzjonijiet  tat-Taqsima XV tal-Kodiċi tal-Liġijiet  tal-
Pulizija.

(3) Għandhom jinżammu eżamijiet riparatorji għal dawk l-
applikanti li jkunu fallew l-eżamijiet stabbiliti fis-subregolament
(2).

(4) Is-seduti tal-eżamijiet, inklużi l-eżamijiet riparatorji,
stabbiliti skont is-subregolamenti (2) u (3) għandhom isiru wara li
titħallas miżata, li l-valur tagħha huwa stabbilit skont l-Iskeda IV.

(5) Il-Kummissajru jkun responsabbli għall-ħruġ tal-liċenzji
għall-isparar u, jew il-qbid tal-fenek selvaġġ lil dawk l-applikanti li
j g ħ a d d u  m i l l - e ż a m i j i e t  s t a b b i l i t i  m i t - Ta q s i m a  t a r -
Regolamentazzjoni għall-Għasafar Selvaġġi.

(6) Ebda persuna ma tista’ tinħarġilha liċenza ġenerali jew
ikollha l-liċenza ġenerali tagħha mġedda, sakemm dik il-persuna:

Kap. 10.

(a) ma tkunx ħallset id-drittijiet kollha skont kif meħtieġ
mill-Iskeda IV, inkluż li tkun ħallset għal, u tkun
kisbet, il-liċenzi meħtieġa taħt it-Taqsima XV tal-
Kodiċi tal-Liġijiet tal-Pulizija; 

(b) ma tkunx membru ta’ organizazzjoni rikonoxxuta li
tirrappreżenta persuni liċenzjati sabiex jikkaċċjaw u,
jew jaqbdu l-fenek selvaġġ;

(ċ) fil-każ ta’ sparar, ma jkollhiex polza tal-assigurazzjoni
maħruġa kontra r-riskji ta’ terzi persuni u ħsara lill-
proprjetà;

(d) fil-każ ta’ tiġdid tal-liċenza ġenerali, ma tkunx ħallset
id-dritt għat-tiġdid għal-liċenza, skont l-Iskeda IV, lit-
Taqsima tar-Regolamentazzjoni għall-Għasafar
Selvaġġi.

(7) It-Taqsima tar-Regolamentazzjoni għall-Għasafar Selvaġġi
tista’ toħroġ il-liċenzi ġenerali li ġejjin skont dawn ir-regolamenti:

(a) il-liċenza għall-isparar tal-fenek;

(b) il-liċenza għall-qbid tal-fenek.

(8) Bla ħsara għad-dispożizzjonijiet tas-subregolament (6),
persuna tista’ tapplika u tikseb waħda jew aktar mill-liċenzi
ġenerali msemmija fis-subregolament (7).

(9) Bla ħsara għad-dispożizzjonijiet ta’ dawn ir-regolamenti,
liċenza maħruġa skont dawn ir-regolamenti għandha tibqa’ fis-seħħ
għal perjodu ta’ ħames snin u tista’ tiġi mġedda għal perjodi oħra
ta’ ħames snin hekk kif jitħallas id-dritt stabbilit fl-Iskeda IV u
jekk it-Taqima tar-Regolamentazzjoni għall-Għasafar Selvaġġi
tkun sodisfatta li l-kriterji stabbiliti fis-subregolament (6) ikunu
ntlaħqu.

(10) Persuna bil-liċenza li jkollha fil-pussess tagħha liċenza
ġenerali maħruġa skont dawn ir-regolamenti m’hijiex eżenti milli
jkollha kull liċenza oħra li tista’ tkun meħtieġa jekk l-attività
ppjanata tagħha hija regolata minn regolamenti oħrajn magħmulin
skont dawn ir-regolamenti jew minn dawn ir-regolamenti stess.

(11) Kull persuna bil-liċenza għall-isparar u, jew, għall-qbid tal-
fenek skont dawn ir-regolamenti għandha tirrapporta lit-Taqsima
tar-Regolamentazzjoni tal-Għasafar Selvaġġi, bil-mezz tas-sistema
għar-rappurtar tal-priża skond kif preskritta, l-informazzjoni li
ġejja:

(a) qabel ma titlaq miż-żona fejn kienet qed tikkaċċja, in-
numru ta’ fniek maqtula u n-numru ta’ fniek maqbuda;

(b) il-posizzjoni ġeografika fejn kienu qed jiġu kkaċċjati
u, jew, maqbuda il-fniek;

(ċ) kull informazzjoni oħra li tista’ tiġi mitluba mit-
Taqsima tar-Regolamentazzjoni għall-Għasafar
Selvaġġi minn żmien għal żmien.

(12)  It-Taqsima tar-Regolamentazzjoni għall-Għasafar
Selvaġġi, assistita mill-Pulizija Eżekuttiva, għandha tissosspendi
minnufih il-liċenza ġenerali rilevanti għal perjodu ta’ sena (1) kull
meta detentur tal-liċenzja jakkumula tnax (12)-il punt penali jew
aktar matul perjodu ta’ sentejn (2), skont ir-regolament 12.

L.S. 549.42.

(13) Matul il-perjodu ta’ sospensjoni tal-liċenzja rilevanti skont
is-subregolament (12), id-detentur tal-liċenzja għandu jkun meqjus
ineliġibbli biex japplika għal liċenzja jew permess biex jipparteċipa
fi kwalunkwe attività ta’ riċerka provduta skont l-ewwel proviso
għar-regolament 23(1) tar-Regolamenti dwar il-Konservazzjoni tal-
Għasafar Selvaġġi.

(14) It-Taqsima tar-Regolamentazzjoni għall-Għasafar Selvaġġi
għandha tirritorna l-liċenza ġenerali rilevanti lid-detentur tal-
liċenzja wara li  j intemm il-perjodu ta’ sospensjoni skont is-
subregolament (12).

Staġun miftuħ u 
restrizzjonijiet ta’ 
ħin.

6. (1) L-istaġun miftuħ għall-isparar u, jew il-qbid tal-fenek
selvaġġ għandu jkun bejn l-1 ta’ Ġunju sal-31 ta’ Diċembru, iż-
żewġ dati inklużi:

Iżda l-Ministru jista’, b’avviż fil-Gazzetta, jirrevoka jew
jemenda t-tul tal-istaġun miftuħ meta, fuq il-bażi ta’ informazzjoni
xjentifika relevanti, hemm tħassib dwar l-istat ta’ konservazzjoni
tal-fenek selvaġġ u, jew, iż-żamma tal-popolazzjoni tal-fenek
selvaġġ f’livell sodisfaċenti.

(2) Waqt il-perjodu stabbilit fis-subregolament (1), l-isparar
tal-fenek selvaġġ jista’ jiġi ppratikat biss: 

(a) minn sagħtejn qabel tlugħ ix-xemx sa sagħtejn wara
nżul ix-xemx mit-Tnejn sas-Sibt; u

(b) minn sagħtejn qabel tlugħ ix-xemx sas-siegħa ta’ wara
nofsinhar fil-Ħdud u l-festi pubbliċi:

L.S. 549.42

Iżda l-isparar tal-fenek selvaġġ bejn l-1 ta’ Settembru u l-
31 ta’ Diċembru għandu jkun ipprojbit ukoll fil-ħinijiet meta l-
kaċċa tal-għasafar tkun pprojbita skont it-termini tar-Regolamenti
d w a r  i l - K o n s e r v a z z j o n i  t a l - G ħ a s a f a r  S e l v a ġ ġ i  j e w  k u l l
leġislazzjoni sussidjarja oħra konnessa jew li għandha x’taqsam
mar-Regolamenti msemmija:

Iżda ukoll il-projbizzjonijiet msemmija fis-subregolament
(2) m’għandhomx japplikaw għall-qbid tal-fenek selvaġġ.

Metodi ta’ qbid u 
sparar.
Emendat:
A.L. 133 tal-2016;
A.L. 100 tal-2019.

7. (1) L-isparar għall-fenek selvaġġ jista’ jsir biss bl-użu ta’:

(a) ċomb ta’ daqs iżgħar jew ekwivalenti għal dijametru
ta’ 3.3mm għas-snieter; u

(b) pellets għal rifles tal-arja.

(2) Il-qbid tal-fenek selvaġġ għandu jsir biss bl-użu tal-klieb,
nemes u, jew xbieki għall-fenek:

Iżda n-nemes użat waqt l-attività tal-qbid tal-fenek selvaġġ
għandu jkun imlibbes sarima il-ħin kollu:

Iżda ukoll, l-użu ta’ xbieki wieqfa, xbieki tal-arja jew
mnasab jew kull tip ta’ xbieki oħra li jistgħu jintużaw għat-teħid ta’
speċi oħrajn barra l-fenek selvaġġ huwa pprojbit:

Iżda ukoll ix-xbieki użati għall-qbid tal-fenek selvaġġ
m’għandhomx jitħallew waħedhom fl-ebda ħin:

Iżda ukoll waqt il-prattika bil-lejl tal-attività tal-qbid tal-
fenek selvaġġ, il-persuni bil-liċenza ġenerali jistgħu jużaw sorsi ta’
dawl baxx kemm-il darba l-użu tad-dawl huwa neċessarju għall-
attività tal-qbid bl-użu tal-klieb u, jew in-nemes u x-xibka, kif
ukoll kemm-il darba l-użu ta’ dan id-dawl żgħir ma jiddisturbax
ebda speċi oħra ħlief il-fenek selvaġġ:

Iżda ukoll l-użu ta’ dawl waqt il-kaċċa għall-fenek selvaġġ
bl-armi huwa projbit.

(3) Ebda persuna m’għandha tbiegħ, toffri għall-bejgħ,
tesebixxi għall-bejgħ, iġġorr, tkun fil-pussess ta’, tuża, timporta
j e w  t i m m a n i f a t t u r a  o ġ ġ e t t i  ħ l i e f  d a w k  i m s e m m i j a  f i d -
dispożizzjonijiet tas-subregolamenti (1)(a) u (b) għall-isparar u,

jew il-qbid tal-fenek selvaġġ.

L.S. 549.42 (4) Bla ħsara għar-Regolamenti dwar il-Konservazzjoni tal-
Għasafar Selvaġġi, ebda persuna m’għandha f’ebda mument iżżomm
jew iġġorr arma tan-nar li tkun ikkargata, jew bl-iskrataċ fil-
kompartiment tal-iskrataċ tal-arma tan-nar, jew barra l-għata tagħha,
jekk mhux f’post fejn l-isparar fuq il-fenek selvaġġ huwa permess.

(5) Ebda persuna m’għandu jkollha pussess ta’ arma tan-nar
ikkargata jew barra mill-għata tagħha, jew tmur iddur għal xi fenek
selvaġġ, jew tikkaċċja jew tipprova tikkaċċja, tieħu jew tipprova
tieħu xi fenek selvaġġ waqt li tkun f’xi vettura bil-mutur.

(6) Ebda persuna m’għandha ġġorr arma tan-nar, kemm jekk
ikkargata kemm jekk mhix, li ma tkunx fl-għata tagħha, jew tispara
xi arma tan-nar, waqt li hija tkun inqas minn 200 metru minn xi belt
jew raħal, jew żona abitata oħra, jew xi żona ristretta jew f’medda
ta’ 50 metru minn toroq prinċipali jew arterjali:

Iżda din id-distanza ta’ 50 metru ma tapplikax fil-każ ta’
toroq sekondarji u mogħdijiet fil-kampanja:

Iżda wkoll l-arma m’għandhiex tkun immirata fid-
direzzjoni tat-triq,  kemm jekk din tkun prinċipali ,  arterjali ,
sekondarja jew mogħdija fil-kampanja.

(7) Ebda persuna liċenzjata għall-kaċċa tal-fenek ma għandu
jkollha arma tan-nar li jkollha kompartiment tal-iskrataċ li jista’
jżomm aktar minn żewġt iskrataċ fl-istess ħin.

Eċċezzjonijiet. 8. It-Taqsima tar-Regolamentazzjoni għall-Għasafar
Selvaġġi, għal raġunijiet ta’ saħħa pubblika jew sigurtà, jew għal
raġuni xjentifika, tista’ toħroġ permess għall-isparar jew il-qbid
tal-fenek selvaġġ waqt l-istaġun magħluq:

Iżda meta jiġu awtorizzati dawn l-eċċezzjonijiet, għandhom
jiġu speċifikati:

(a) il-mezzi, arranġamenti jew metodi awtorizzati għall-
qbid u l-qtil;

(b) il-kundizzjonijiet tar-riskju u ċ-ċirkostanzi tal-ħin u l-
post fejn dawn l-eċċezzjonijiet jistgħu jiġu mogħtija; u

(ċ) il-kontrolli li se jkunu imposti.

Attivitajiet f’żoni 
ristretti.

9. Ebda persuna m’għandha:

(a) tispara u, jew taqbad jew tipprova tispara u, jew taqbad
fenek selvaġġ f’żoni ristretti:

Iżda fiż-żona ristretta mmarkata fuq il-mappa fl-Iskeda
III, din il-projbizzjoni għandha tapplika biss għall-
qbid tal-fenek selvaġġ;

(b) fi kwalunkwe ħin u bi kwalunkwe mezz, ikollha fil-
pussess tagħha jew taħt il-kontroll tagħha xi fenek
selvaġġ f’żona ristretta:

Iżda dak hawn qabel imsemmi m’għandux japplika għal
persuna li tkun liċenzjata biex tispara u, jew taqbad il-fenek
selvaġġ skont id-dispożizzjonijiet ta’ dawn ir-regolamenti li, waqt
li tkun tinsab fuq vettura li tkun qed tinsaq, tkun qiegħda ġġorr

arma tan-nar,  l i  mhix ikkargata u tkun mingħajr skrataċ fil-
kompartiment tal-iskrataċ, u li tkun tinsab fl-għata tagħha, jew li
jkollha xbieki għall-qbid tal-fenek selvaġġ waqt li tkun għaddejja
mit-toroq prinċipali ta’ santwarju tal-għasafar.

Dħul f’għelieqi u 
reċinti.

10. (1) Ebda persuna li tkun qiegħda tfittex jew iddur għall-
fenek selvaġġ ma tista’ tidħol f’xi għalqa, art, fond jew reċint ieħor
okkupat minn terzi mingħajr il-kunsens tagħhom.

(2) Għandu jitqies li jkun hemm din il-projbizzjoni fir-rigward
ta’ xi għalqa, art, fond jew reċint ieħor li jkun hemm fihom il-
miżrugħ jew l-imħawwel jew li jkun hemm fihom ħxejjex jew frott
li għadu mhux maqlugħ jew maqtugħ.

Reati u pieni.
Emendat:
A.L. 133 tal-2016.

11. (1) Kull persuna li -

(a) tonqos milli tikkonforma ruħha ma’ xi dispożizzjoni
ta’ dawn ir-regolamenti jew tonqos milli tikkonforma
ruħha mal-kundizzjonijiet ta’ xi ordni mogħtija
leġittimament skont xi dispożizzjoni ta’ dawn ir-
regolamenti; jew

(b) tikser xi restrizzjoni, projbizzjoni jew ħtieġa imposta
minn jew taħt dawn ir-regolamenti; jew

(ċ) taġixxi bi ksur ta’ xi dispożizzjoni ta’ dawn ir-
regolamenti; jew

(d) tikkonfoffa jew tittanta, jew tgħin, tħajjar, tagħti pariri
jew flus lil xi ħaddieħor biex jikser xi dispożizzjonijiet
bħal dawk (inkluża ordni leġittimament mogħtija skont
xi dispożizzjoni ta’ dawn ir-regolamenti), jew biex
tikser xi restrizzjoni, projbizzjoni jew ħtieġa imposta
minn jew taħt dawn ir-regolamenti,

tkun ħatja ta’ reat taħt dawn ir-regolamenti.

(2) Kull persuna li twettaq reat kontra dawn ir-regolamenti
teħel:

(a) meta tinstab ħatja għall-ewwel darba, multa ta’ mhux
anqas minn ħames mitt euro (€500) iżda mhux iżjed
minn elfejn u ħames mitt euro (€2,500) u l-konfiska
tal-corpus delicti;

(b) meta tinstab ħatja għat-tieni darba jew aktar drabi,
multa ta’ mhux inqas minn elf euro (€1,000) iżda
mhux iżjed minn ħamest elef euro (€5,000), jew
priġunerija għal żmien ta’ mhux iżjed minn sentejn,
jew għal dik il-multa u priġunerija flimkien kif ukoll
il-konfiska tal-corpus delicti:

Kap. 446.
Iżda l-Qorti tista’, fid-diskrezzjoni tagħha, tagħti ordni ta’

servizz fil-komunità lill-ħati skont l-Att dwar il-Probation:

Kap. 10.

Iżda ukoll il-Qorti tista’ ukoll tordna s-sospensjoni ta’ kull
liċenza jew permess maħruġa taħt dawn ir-regolamenti u taħt it-
Taqsima XV tal-Kodiċi tal-Liġijiet tal-Pulizija, għal perjodu ta’
mhux anqas minn sentejn iżda mhux aktar minn ħames snin:

Iżda ukoll kull persuna li twettaq reat taħt dawn ir-
regolamenti mingħajr ma jkollha liċenza ġenerali valida teħel il-

pieni stabbiliti taħt il-paragrafu (b).

Kap. 9. (3) Minkejja d-dispożizzjonijiet tal-artikolu 370 tal-Kodiċi
Kriminali, il-proċedimenti dwar reat kontra dawn ir-regolamenti
għandhom isiru quddiem il-Qorti tal-Maġistrati (Malta) jew il-
Qorti tal-Maġistrati (Għawdex), skont ma jista’ jkun il-każ, u
għandhom ikunu skont id-dispożizzjonijiet tal-Kodiċi Kriminali li
jirregolaw il-proċedura quddiem dawk il-qrati bħala qrati ta’
ġudikatura kriminali.

Kap. 9. (4) Minkejja d-dispożizzjonijiet tal-Kodiċi Kriminali, l-Avukat
Ġenerali għandu dejjem ikollu dritt ta’ appell quddiem il-Qorti tal-
Appell Kriminali minn kull sentenza mogħtija mill-Qorti tal-
Maġistrati (Malta) jew mill-Qorti tal-Maġistrati (Għawdex), dwar
proċedimenti għal xi reat kontra dawn ir-regolamenti.

Proċeduri speċjali.
Sostitwit:
A.L. 85 tal-2022.

12. (1) Minkejja kwalunkwe ħaġa li tinsab f’dawn ir-
regolamenti għal proċedimenti u pieni dwar reati u bla ħsara għad-
dispożizzjonijiet ta’ dan ir-regolament u tal-Iskeda II, fejn it-
Taqsima tar-Regolamentazzjoni għall-Għasafar Selvaġġi u, jew, il-
Pulizija Eżekuttiva, temmen li persuna tkun wettqet reat kontra
dawn ir-regolamenti skont ma jinsab fl-Iskeda II,  i l-Pulizija
Eżekuttiva għandha tinforma lit-Taqsima tar-Regolamentazzjoni
għall-Għasafar Selvaġġi, li għandha, fi żmien tletin (30) ġurnata
minn meta tirċievi din l-informazzjoni, tagħti lil dik il-persuna
avviż bil-miktub fejn tiddeskrivi r-reat li dik il-persuna tkun
qiegħda tiġi akkużata bih, inkluż il-punti penali għal kull reat skont
l-Iskeda II, tindika l-passi li trid tieħu biex tirrimedja r-reat u l-
penali amministrattiva li hi għandha tħallas għal dak ir-reat:

Kap. 9.
Iżda dan ir-regolament għandu jkun bla ħsara għas-setgħat

mogħtija lill-Pulizija Eżekuttiva skont il-Kodiċi Kriminali:

Kap. 490.

Iżda wkoll kull persuna nnotifikata bl-avviż li tħossha
aggravata bid-deċiżjoni tat-Taqsima tar-Regolamentazzjoni għall-
Għasafar Selvaġġi taħt dan is-subregolament, tista’ tappella lit-
Tribunal ta’ Reviżjoni Amministrattiva stabbilit taħt l-Att dwar l-
Ġustizzja Amministrattiva għar-revoka jew tibdil ta’ dik il-penali
amministrattiva.

(2) Jekk fi kwalunkwe perjodu ta’ sentejn (2) persuna
takkumula tnax (12)-il punt penali jew aktar kif speċifikat fl-Iskeda
II, ir-reat jew ir-reati mwettqa għandhom ikunu punibbli skont ir-
regolament 5(12):

Iżda l-punti akkumulati għandhom jerġgħu lura għal żero u
l-perjodu ta’ sentejn (2) għandu jerġa’ jibda’ mill-ġdid jekk id-
detentur tal-liċenzja ma jwettaqx reati oħra elenkati fl-Iskeda II fi
żmien sentejn (2) mid-data tal-aħħar reat:

Iżda wkoll fil-każijiet kollha, wara r-riverżjoni għal żero
punti u l-bidu mill-ġdid tal-perjodu ta’ sentejn (2), id-detentur tal-
liċenzja għandu jibqa’ soġġett għal akkumulazzjoni ta’ punti penali
għal reati elenkati fl-Iskeda II:

Iżda wkoll f’każ li d-detentur tal-liċenzja jappella lit-
Tribunal tar-Reviżjoni Amministrattiva u sakemm it-Tribunal
jiddeċiedi jekk jirrevokax jew jibdilx il-piena amministrattiva jew
le, il-perjodu ta’ sentejn (2) għandu jibqa’ jgħodd u l-punti penali

relatati  ma’ dak ir-reat in kwistjoni għandhom jiżdiedu ma’
kwalunkwe punti penali li l-akkużat jakkumula, u għandhom
jitnaqqsu biss mit-total jekk jinħeles mill-akkużi miġjuba kontrih.

(3) Fejn ikun ingħata avviż skont dan ir-regolament, il-persuna
msemmija fl-avviż tista’, fi żmien wieħed u għoxrin (21) ġurnata
minn notif ika tal-avviż,  taċċet ta  r-responsabbil tà  għar-reat
speċifikat fl-avviż u f ’dak l-istess żmien tirrimedja għar-reat u
tħallas il-penali indikata fl-avviż:

Iżda fejn il-persuna li lilha tingħata avviż taħt is-
subregolament (1) ma taċċettax responsabbiltà għar-reat jew
minkejja  l i  tkun aċċet tat  dik ir-responsabbil tà  tonqos mill i
tirrimedja r-reat fiż-żmien imsemmi qabel, għandhom jittieħdu
k o n t r i h a  l - p r o ċ e d i m e n t i  k r i m i n a l i  o r d i n a r j i  s k o n t  i d -
dispożizzjonijiet tar-regolament 11. Il-perjodu ta’ sentejn (2)
għandu jibqa’ jgħodd u l-punti penali relatati ma’ dak ir-reat in
kwistjoni għandhom jibqgħu validi u għandhom jiżdiedu ma’
kwalunkwe punti penali li l-akkużat seta’ akkumula, u għandhom
jitnaqqsu biss mit-total tiegħu jekk jinħeles mill-akkużi miġjuba
kontrih. 

(4) Id-dispożizzjonijiet ta’ dan ir-regolament ma għandhomx
japplikaw kull fejn ir-reat elenkat fl-Iskeda II ikun akkumpanjat
minn reat li mhux elenkat fl-istess Skeda, inkluż meta r-reat ikun
imwettaq f l imkien ma’ kwalunkwe reat  ieħor taħt  dawn ir-
regolamenti, bl-eċċezzjoni ta’ reati amministrattivi elenkati fl-
Iskeda II, u f ’dak il-każ, id-dispożizzjonijiet tar-regolament 11
għandhom japplikaw awtomatikament.

Applikabilità.
L.S. 549.83

13. Id-dispożizzjonijiet ta’ dawn ir-regolamenti huma mingħajr
ebda preġudizzju għar-Regolamenti dwar is-Sit ta’ Il-Majjistral,
Park ta’ Natura u Storja.

1. Liċenza ġenerali minnufih ma tibqax valida u l-persuna bil-liċenza ma tistax
tikkaċċja, jew tipprova tikkaċċja, jew tieħu, jew tipprova tieħu fenek selvaġġ,
sakemm dik il-persuna:

(a) ma tkunx ħallset u kisbet il-liċenzi neċessarji skond it-Taqsima XV tal-
Kodiċi tal-Liġijiet tal-Pulizija u, jew, ma tkunx ħallset u kisbet il-liċenzi
tal-pulizija meħtieġa għall-kaċċja u, jew, għat-teħid;

(b) ma tkunx membru mħallas ta’ organizzazzjoni li tirrappreżenta persuni
liċenzjati sabiex jikkaċċjaw u, jew jaqbdu l-fenek selvaġġ;

(ċ) ma tkunx ħallset il-multi amministrattivi imposti skont ir-regolament 12
kif misjuba fl-Iskeda II;

(d) ma tkunx ħallset id-drittijiet għal-liċenza skont ir-regolament 5 u kif
misjuba fl-Iskeda IV.

2. Fil-każ tal-liċenzi ġenerali għall-kaċċa, ebda persuna ma tista’ tikkaċċja
sakemm ma jkollhiex polza tal-assigurazzjoni għal ħsara lil terzi jew fil-proprjetà
tagħhom mħallsa.

Sostitwita:
A.L. 133 tal-2016.

SKEDA I

Kondizzjonijiet għall-Liċenza Ġenerali

Emendata:
A.L. 133 tal-2016.
Sostitwita:
A.L. 100 tal-2019;
A.L. 85 tal-2022.

SKEDA II

(Ir-regolament 12)
Penali Amministrattivi

Regolament Kategorija tar-reat 
L-ewwel 

reat
It-tieni 

reat

Punti penali 
għal kull 

kategorija 
ta’ reat

4(d) Nuqqas li jiġu prodotti il-liċenzja
relevanti/id-dokument ta’
identifikazzjoni lill-Pulizija fi
żmien jumejn (2). Iżda din il-penali
ma għandhiex tapplika fin-nuqqas
ta’ liċenza ġenerali valida għall-
kaċċa jew qbid tal-fenek selvaġġ,
f’liema każ l-akkużat għandu jiġi
mressaq quddiem il-Qorti tal-
Maġistrati u r-reat punibbli skont ir-
regolament 11.

€250 €250 3

5(11) Nuqqas li jiġi ddikjarat kull fenek
selvaġġ ikkaċjat jew maqbud. 

€50 għal 
kull fenek 
selvaġġ 
mhux 

iddikkjarat

€50 għal 
kull fenek 
selvaġġ 
mhux 

iddikkjarat

4

5(11)(ċ) Nuqqas li tiġi rrappurtata kull
informazzjoni li tista’ tiġi mitluba
mit-Taqsima tar-
Regolamentazzjoni għall-Għasafar
Selvaġġi.

€50 €50 3

7(2) Użu ta’ nemes mingħajr sarima
waqt taħriġ jew qbid tal-fenek
selvaġġ.

€100 €100 4

7(6) u 9 Il-ġarr ta’ arma tan-nar, kemm jekk
ikkargata kemm jekk mhix, li ma
tkunx fl-għata tagħha, waqt li hija
tkun inqas minn 200 metru minn xi
belt jew raħal, jew żona abitata
oħra:
Iżda fejn il-ġarr ta’ arma tan-nar,
kemm jekk ikkargata kemm jekk
mhix, li ma tkunx fl-għata tagħha
isseħħ f’distanza ta’ inqas minn 150
metru minn xi belt jew raħal, jew
żona abitata oħra jew f’żona
ristretta, eskluż il-ġarr ta’ arma tan-
nar fiż-żona mmarkata fuq il-mappa
fl-Iskeda III, ir-reat m’huwiex
soġġett għall-penali
amministrattiva iżda huwa punibbli
skont ir-regolament 11.

€250 €250 3

7(7) Pussess ta’ arma tan-nar li jkollha
kompartiment tal-iskrataċ li jista’
jżomm aktar minn żewġt (2)
iskrataċ fl-istess ħin.

€250 €250 4

10(1) Dħul fi proprjetà privata, sakemm l-
istess dħul ma jammontax għal reat
taħt xi liġi oħra.

€250 €250 4

SKEDA III

Żona ristretta fejn il-qbid tal-fenek selvaġġ huwa pprojbit

Miżjuda:
A.L. 60 tal-2015.
Emendata:
A.L. 133 tal-2016.

SKEDA IV

Drittijiet Applikabbli

1. Dritt għall-Eżami: €30 għal kull eżami.

2. Dritt għall-eżami riparatorju: €10 għal kull sessjoni riparatorja.

3. Liċenza għall-isparar u, jew, il-
qbid tal-fenek selvaġġ:

(a) ħruġ ta’ liċenza ġdida jew
tiġdid ta’ liċenża għall-
isparar tal-fenek selvaġġ
għal perjodu ta’ ħames snin
skont ir-regolament 5:

€50

(b) ħruġ ta’ liċenza ġdida jew
tiġdid ta’ liċenża għall-qbid
tal-fenek selvaġġ għal
perjodu ta’ ħames snin skont
ir-regolament 5:

€25.


